 Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 23-Ի N 797-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. ԱՆՀՐԱԺԵՇՏՈՒԹՅՈՒՆԸ

[bookmark: _Hlk64630549]«Հայաստանի Հանրապետության կառավարության 2015 թվականի հուլիսի 23-ի թիվ 797-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունումը պայմանավորված է հանրապետության պետական հանրակրթական դպրոցների սեյսմիկ անվտանգության ծրագրի շարունակությունն ապահովմամբ, ինչպես նաև ծրագրի արդյունավետության բարձրացման նպատակով։

2.   ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

ՀՀ պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագրով նախատեսված է մինչև 2030 թվականը վերակառուցել/ուժեղացնել կամ կառուցել սեյսմիկ տեսանկյունից առավել խոցելի 437 դպրոց։ Այդ կապակցությամբ ՀՀ կառավարության և Ասիական զարգացման բանկի  միջև 2015 թվականին կնքված վարկային պայմանագրի հիման վրա իրականացվում է «Սեյսմիկ անվատանգության բարելավման ծրագիրը»:  Նշված ծրագրի շրջանակներում նախատեսվում է կառուցել կամ վերակառուցել թվով 46 սեյսմիկ տեսնակյունից առավել վտանգավոր դպրոց։ Նշված դպրոցների ցանկը հաստատվել է ՀՀ կառավարության 23․07․2015թ թիվ 797-Ն որոշման 3-րդ հավելվածով։ 
Հարկ է նշել, որ ի տարբերություն այլ վարկային ծրագրերի տվյալ ծրագիրը հանդիսանում է արդյունքահեն, այսինքն ՀՀ-ին տրամադրված գումարները հաստատված է համարվում ոչ թե իրականացված ծախսերի, այլ ծրագրով նախատեսված արդյունքային ցուցանիշների ապահովման դեպքում: Բանկը նմանատիպ ծրագիր տարածաշրջանում իրականացնում է առաջին անգամ:
Ծրագրի շարունակության ապահովման համար անհրաժետություն է առաջացել լրացուցիչ ֆինանսական միջոցների, քանի որ ի սկզբանե ծրագրում անհրաժեշտ ֆինանսական միջոցների նախատեսման հիմքում դրված է եղել այն հանգամանքը, որ որոշակի թվով դպրոցներ պետք է կառուցվեին, իսկ որոշակի թվով դպրոցներ՝ ամրացվեին: Ամրացումը ենթադրում էր ֆինանսական միջոցների ավելի քիչ ծախս, հետևաբար ակնկալվում էր, որ նախատեսված միջոցները կբավարարեն 46 դպրոցների կառուցման կամ ամրացման համար: Սակայն հաշվի առնելով ծրագրում ընդգրկված դպրոցական շենքերի տեխնիկական վիճակի վերաբերյալ մասնագիտական կառույցների կողմից ներկայացված փորձաքննությունների եզրակացությունների արդյունքները՝ ծրագրով նախատեսված դպրոցական շենքերը  քանդվել և նորերն են կառուցվել՝ բացառությամբ մեկ դպրոցի:
[bookmark: _GoBack] Այժմ լրացուցիչ ֆինանսական միջոցների տրամադրման և Ծրագրի արդյունավետ շարունակությունն ապահովելու նպատակով՝ Ասիական զարգացման բանկի առաջարկով անհրաժեշտություն է առաջացել ՀՀ պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագրում ներառել ծրագրի շրջանակներում ՀՀ պետական բյուջեի և այլ գործընկեր կառույցների միջոցներով իրականացված միջոցառումները, հստակեցնել ծրագրում ներառված դպրոցները, դրանց կառուցման կամ վերակառուցման ֆինանսական գնահատականները /հաշվի առնելով, որ 2015 թվականին կատարված ֆինանսական գնահատականները ներկայումս իրատեսական չեն/։ Ասիական զարգացման բանկի հայաստանյան մշտական առաքելության ղեկավարի համապատասխան գրության պատճենը կցվում է։ 
Միաժամանակ, հաշվի առնելով համայնքների միավորման գործընթացը, ինչպես նևա հաշվի առնելով, որ վերջին 7 տարվա ընթացքում որոշմամբ հաստատված դպրոցների ցանկում առկա են դպրոցներ, որոնք չենք գործում, անհրաժեշտություն է առաջանում նաև հստակեցնել Ծրագրում ընդգրկված դպրոցները։
  
3.  ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

  «Հայաստանի Հանրապետության 2015 թվականի հուլիսի 23-ի  N 797-Ն ՀՀ կառավարության  որոշմամբ հաստատվել է «Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագիրը, որի իրագործման ազդեցությունը համապատասխանեցվել է Աղետների ռիսկի նվազեցման ազգային ռազմավարությանը։ Ծրագրի շրջանակներում  նախատեսվում է  գերակա դպրոցների շենքերը ուժեղացնել կամ նորերը կառուցել՝ համաձայն վերանայված շինարարական նորմերի և դպրոցների շենքերի ուժեղացման ուղեցույցների: Ուժեղացված կամ վերանորոգված դպրոցների շենքերը կհամապատասխանեն Մեդվեդև-Սպոնհոյեր-Կարնիկ (ՄՍԿ/MSK) երկրաշարժերի ուժգնության սանդղակի 9 (IX) բալ ուժգնությամբ երկրաշարժի համար միջազգայնորեն ընդունված սեյսմիկ անվտանգության նորմերին: Ուժեղացված կամ վերանորոգված դպրոցների շենքերը նաև կհամապատասխանեն էներգիայի արդյունավետության մասով կառավարության սահմանած պահանջներին, կունենան հաշմանդամների և բնակչության սակավաշարժ խմբերի ազատ տեղաշարժի հնարավորություն կամ ներառականության պահանջներին համապատասխանություն:
  ՀՀ Կառավարության 2021-2026թթ. Ծրագրի 6․6 բաժնի դրույթների համաձայն՝ հանրապետության տարածքում պետք է ապահովվեն անվտանգ կրթական պայմաններ՝ սեյսմիկ տեսանկյունից առավել խոցելի դպրոցների վերանորոգմամբ կամ նորերի կառուցմամբ, իսկ 4․3 բաժնի դրույթներև համաձայն մինչև մինչև 2026 թվականը պետք է  կառուցվեն, հիմնանորոգվեն կամ վերանորոգվեն առնվազն 300 դպրոց։  
ՀՀ կառավարության և Ասիական զարգացման բանկի  միջև կնքված վարկային պայմանագրի հիման վրա իրականացվում է Սեյսմիկ անվատանգության բարելավման ծրագիրը, որը սկսվել է 2015 թվականին և ծրագրի գործունեության ժամկետը երկարաձգվել է մինչև 2026 թվականը:
Ի տարբերություն այլ վարկային ծրագրերի տվյալ ծրագիրը հանդիսանում է արդյունքահեն, այսինքն ՀՀ-ին տրամադրված գումարները հաստատված է համարվում ոչ թե իրականացված ծախսերի, այլ ծրագրով նախատեսված արդյունքային ցուցանիշների ապահովման դեպքում: Բանկը նմանատիպ ծրագիր տարածաշրջանում իրականացնում է առաջին անգամ: Ծրագրի հիմնական և առանցքային ցուցանիշը հանդիսանում է առնվազն 18900 աշակերտի անվտանգ կրթական պայմանների ապահովվումը:  
Ծրագրի իրականացման համար առավելագույն սեյսմիկ խոցելիություն ունեցող 46 դպրոցների ցանկը հաստատվել է Կառավարության 2017 թվականի հուլիսի  13-ի թիվ 805-Ն և 2018 թվականի դեկտեմբերի 13-ի թիվ N 1438-Ն որոշումներով, որոնք նախատեսվում է կառուցել կամ վերակառուցել «Սեյսմիկ անվատանգության բարելավման ծրագրի» շրջանակներում։
Ծրագրի արդյունավետ իրականացման նպատակով Վարչապետի 30.06.2016թ թիվ 582-Ա որոշմամբ և խմբագրված այժմ 18.06.2020թ. թիվ 726-Ա որոշմամբ ձևավորվել է միջգերատեսչական աշխատանքային խումբ։ 
Ծրագրի շրջանակներում 2019-2022 թվականներին ավարտվել են 7 դպրոցների շինարարական աշխատանքները, ներկայումս շինարարություն է իրականացվում թվով 20 դպրոցում՝  թվով 15 դպրոցում իրականացվում են նախագծային աշխատանքներ։ 
Ծրագրի շրջանակներում կառուցված դպրոցները բավարարում են ժամանակակից քաղաքաշինական և կրթական բոլոր չափանիշներին,  մասնավորապես՝  սեյսմակայուն են առնվազն 9 բալ երկրաշարժի դեպքում,  էներգախնայող են և այլընտրանքային էներգիայի օգտագործման հնարավորություներ ունեն, մատչելի են հաշմանդամություն ունեցող երեխաների համար, մասնավորապես ապահովված են վերելակով։։ Միաժամանակ նոր կառուցված կամ ուժեղացված դպրոցների առկայությունը կօժանդակի Աղետների ռիսկի նվազեցման ազգային ծրագրի իրականացմանը՝ բարելավելով դպրոցների սեյսմիկ անվտանգությունը, որպեսզի նվազեցվեն դպրոցներում հնարավոր զոհերը և վնասները երկրաշարժերի ժամանակ, և ավելի լավ հնարավորություն ստեղծվի դպրոցների շենքերը երկրաշարժից հետո որպես ընդհանուր հանրության համար կացարաններ և արտակարգ իրավիճակների արձագանքման կետեր օգտագործելու համար:


4․ ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

Նախագծով առաջարկվում է հստակեցնել ՀՀ պետական հանրակրթական դպրոցների սեյսմիկ անվտանգության բարելավման ծրագրում ընդգրկված՝ սեյսմիկ տեսանկյունից առավել վտանգավոր առկա դպրոցների ցանկը՝ հաշվի առնելով ՀՀ պետական բյուջեի և այլ գործընկեր կազմակերպությունների աջակցությամբ արդեն իսկ կառուցված, վերակառուցված կամ հիմնանորոգված դպրոցները։ Միաժամանակ հստակեցնել ծրագրում ընդգրկվող դպրոցները, համայնքները և բնակավայրերը՝ հաշվի առնելով համայնքների միավորման գործընթացը։ 
Այդ կապակցությամբ նախագծի առանձին հավելվածով ներկայացվել են այն դպրոցները, որոնք արդեն իսկ կառուցվել, վերակառուցվել, հիմնանորոգվել են կամ գտնվում են շինարարական աշխատանքների ընթացքում՝ ՀՀ պետական բյուջեի, Ասիական զարգացման բանկի և Համաշախարհային բանկի միջոցների հաշվին։ Փոփոխությունը  պայմանավորված է ԱԶԲ-ի կողմից ներկայացված առաջարկով։   
Արդյունքում Սեյսմիկ անվտանգության բարելավման ծրագրում ընդգրկված  դպրոցների թիվը 368 է։ Ընդ որում, դպրոցների հստակեցման արդյունքում գործող որոշմամբ ներակայացված են դպրոցներ, որոնք այժմ  չենք գործում։ Այդ իսկ պատճառով 437 դպրոցի և տարբեր ֆինանսավորման աղբյուրների հաշվին իրականացված և իրականացվող կառուցվող կամ հիմնանորոգվող դպրոցների թվի տարբերությունը  չի համապատասխանում։   
Միաժամանակ, հաշվի առնելով, որ 2015 -2022 թվականներին իրականացվել են շուրջ 63 դպրոցների կառուցման, վերակառուցման ու հիմնանորոգման աշխատանքներ, ընդ որում որոշները դեռևս ընթացքի մեջ են,  ուստի հետագա 8 տարում  շուրջ 305 դպրոցների սեյսմիկ անվտանգության բարելավման կանխատեսումը գնահատվում է ոչ իրատեսական։ Այդ կապակցությամբ առաջարկվում է ծրագրի իրագործման ժամկետն ավելացնել 5 տարով՝ մինչև 2035 թվական։ Նշված առաջարկության համար հիմք են հանդիսանում նաև ֆինանսական գնահատականները։ Մասնավորապես․ վերոհիշյալ 63 դպրոցների շինարարության աշխատանքների արժեքը կազմել է 71,765 մլրդ դրամ կամ շուրջ 159,5 մլն ԱՄՆ դոլար, իսկ ծրագրում ընդգրկվող 368 դպրոցների կառուցման կամ վերակառուցման արժեքը՝ ըստ խոշորացած հաշվարկների և հիմք ընդունելով ԱԶԲ-ի աջակցությամբ իրականացվող Ծրագրի շրջանակներում կառուցվող դպրոցների նախահաշվային արժեքները՝ շուրջ 1,678 մլրդ ԱՄՆ դոլար։  Այսինքն, 2022-30 թվականները անհրաժեշտ կլինի 1,519 մլրդ ԱՄՆ դոլար։ Այդ կապակցությամբ առաջարկվում է ծրագրի գործողության ժամկետը երկարացնել մինչև 2035 թվական։  Հաշվի է առնվել նաև մինչև 2026 թվականը ԱԶԲ –ի աջակցությամբ իրականացվող ևս 15 դպրոցների /46-ի շրջանակներում/  շինարարության արժեքները՝ շուրջ 63,7 մլն ԱՄՆ դոլար/։ 

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ և ԱՆՁԻՆՔ
 Սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների  նախարարության կողմից:

6. ԱԿՆԿԱԼՎՈՂ ԱՐԴՅՈՒՆՔԸ

    Նախագծի ընդունմամբ ակնկալվում է ապահովել Դպրոցների սեյսմիկ անվտանգության բարելավման ծրագրի շարունակությունը և ՀՀ պետական հանրակրթական դպրոցների սեյսմիկ անվտանգության բարելավման  ծրագրի իրականացումը։  
7. ՏԵՂԵԿԱՏՎՈՒԹՅՈՒՆ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ և ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: 
8. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Որոշման նախագիծը բխում է Աղետների ռիսկի նվազեցման ազգային ռազմավարությունից, ՀՀ Ազգային ժողովի 26․08․2021թ. N ԱԺՈ-002-Ն որոշմամբ հավանության արժանացած  ՀՀ կառավարության 2021-2026թթ․ ծրագրի 6.6 բաժնի 4-րդ պարբերությամբ  նախատեսված հանձնառառությունից և Հայաստանի վերափոխման 2050 ռազմավարության դրույթներից։ Մասնավորապես․ դպրոցների սեյսմիկ անվտանգության բարելավման ծրագրի իրականացումը  նպատակաուղղված է դպրոցական աշակերտների  անվտանգ կրթական պայմանների ապահովմանը, ինչպես նաև  ժամանակակից քաղաքաշինական և կրթական բոլոր չափանիշներին համապատասխան կրթական պայմանների ապահովմանը։
Միաժամանակ Հայաստանի վերափոխման ռազմավարության 2․4  գործողության  և թիրախային արդյունքի համաձայն՝ նպաստում է բնածին, տեխնածին աղետներին դիմակայելու բարձր պատրաստվածությանը, համայնքների, ենթակառուցվածքների և շենք-շինությունների անվտանգության և բնակչության դիմակայության մակարդակի բարձրացմանը։
